
VOORSKRIFTE

•	 Beantwoord een vraag uit Afdeling A en een vraag uit Afdeling B.

•	 Begin elke antwoord op 'n skoon bladsy.

•	 Skryf die nommer van die gekose vraag boaan elke bladsy.

•	 Skryf die onderwerp van die vraag boaan.

•	 Skryf	netjies	en	leesbaar.	Moenie	hoofletterskrif	(alle	woorde	in	hoofletters)	gebruik	nie.

AFDELING A 

•	 Beantwoord slegs een vraag uit hierdie afdeling.

•	 Die inhoudsgedeelte moet 200 tot 250 woorde beslaan.

1 So bang was ek nog nooit nie!

Skryf ’n opstel waarin jy van ’n gebeurtenis vertel waarin jy baie baie bang was.

  

2 Selfone het hul voor- en nadele

Skryf ’n opstel waarin jy na die goeie en slegte aspekte van selfone verwys.  Sê 
ook wat jou siening omtrent selfone is.

3 Vriendskap

Die meeste mense smag na ’n vriend/in met wie hulle dinge kan deel.  Skryf ’n 
opstel waarin jy noem wat vriendskap vir jou beteken en die eienskappe wat jy 
in ’n ware vriend/in soek.

4 Namibië se mense

In Namibië is daar ongeveer elf verskillende bevolkingsgroepe, elk met hul eie 
tradisies, kleredrag, gewoontes en taal.  Skryf ’n opstel oor ’n paar van hierdie 
groepe.

    

    

5 Vervoermiddels – gister, vandag en more

Vervoermiddels, veral motors, ontwikkel geweldig vinnig.  Skryf ’n opstel waarin 
jy vertel van die gebruik en ontwikkeling van vervoermiddels gedurende die 
afgelope paar jaar.

6 Ek kan doen met ’n miljoen!

Jy is onlangs aangewys as die gelukkige wenner van N$1 miljoen tydens ’n groot 
kompetisie waaraan jy deelgeneem het.

Skryf ’n opstel waarin jy noem hoe jy gevoel het toe jy jou naam hoor en alles 
wat jy graag met die prysgeld wil doen.

AFDELING B

•	 Beantwoord slegs een vraag uit hierdie afdeling.

•	 Die inhoudsgedeelte moet 150 tot 180 woorde beslaan.

1 Jy	en	jou	neef/niggie	het	vir	omtrent	twaalf	(12)	jaar	in	dieselfde	huis	gebly.		Jy	het	
hom/haar vir twee jaar nie gesien nie, want hy/sy bly nou in ’n ander dorp.   Daar 
was ’n familiefees en jou neef/niggie kon dit nie bywoon nie.

Skryf ’n vriendskaplike brief waarin jy jou neef/niggie van die fees vertel en jou 
jammerte uitspreek omdat hy/sy nie daar kon wees nie.

2 Tydens ’n jeugkonferensie word jy gevra om ’n toespraak te lewer om leerders te 
inspireer om beter te presteer.  Skryf jou toespraak neer.

3 Jy en jou gunsteling onderwyser het oor iets simpel ’n argument gehad.  Jy voel sleg, 
want jy het nie respek getoon nie.  Jy het net ’n slegte dag gehad en wil jammer sê.  
Skryf ’n dialoog van jou gesprek met die onderwyser waarin jy verskoning vra.

4 Jy	het	onlangs	sestien	(16)	geword	en	jou	verjaarsdag	oor	’n	naweek	by	’n	gunsteling	
vakansieplek gevier.  Maak twee dagboekinskrywings waarin jy hierdie belewenis 
en jou gevoelens beskryf.

